
ABSTRAK 

PENYATUAN SEMULA JERMAN, 1945-1990 

Objektif utama tesis ini ditulis ialah untuk membincangkan perjalanan 
proses penyatuan semula Jerman dari tahun 1945 sehinggalah tahun 
1990. Proses penyatuan Jerman ini telah berlaku sebanyak tiga kali. 
Penyatuan yang pertama berlaku selepas tercetusnya era Revolusi 
Perancis. Penyatuan ini dipimpin oleh Otto Eduard leopold von Bismarck, 
iaitu seorang putera raja dari empayar Prusia. Beliau merupakan tokoh 
yang bertanggungjawab mengetengahkan idea penyatuan ini. Penyatuan 
kedua pula berlaku di era Adolf Hitler. Hitler te\ah menghalalkan apa jua 
cara bagi merealisasikan impian untuk melihat sebuah negara dengan 
entiti bangsa Jerman. Dasar~dasamya yang agresif dan radikal seperti 
Lebensraum, Anschluss dan penghapusan bangsa Yahudi di Eropah 
akhirnya telah membawa kesengsaraan kepada rakyat Jerman. Kekalahan 
Jerman pada Perang Dunia Kedua membuka episod duka dalam sejarah 
bangsa Jerman. Wilayah-wilayah Jerman telah dibahagikan kepada pihak 
Berikat dan ditadbir mengikut zon-zon pendudukan yang telah ditetapkan. 
Keadaan ini bertambah parah pada era Perang Dingin yang berlaku 
antara Amerika Syarikat dan Kesatuan Soviet. Tembok Berlin telah dibina 
sepanjang bandaraya Berlin bagi mengelakkan berlakunya interaksi 
antara Jerman Barat dan Jerman limur. Kedua-dua penyatuan yang 
terdahulu merupakan pemangkin dan pendorong kepada tercetusnya 
gerakan bagi menyatukan semula wilayah~wilayah Jerman. Penyatuan kali 
ketiga ini berjaya direalisasikan hasil dari kecekalan dan ketabahan para 
pemimpin serta rakyat Jerman di kedua-dua wilayah. Setiap dasar dan 
polisi negara dilaksanakan secara berhati~hati dan penuh to/eransi. Pihak 
Berikat yang terdiri daripada Perancis, Britain dan Amerika Syarikat serta 
Kesatuan Soviet turut memainkan peranan penting dalam penyatuan 
semula Jerman. Tanpa persetujuan serta sokongan dari kuasa-kuasa ini, 
penyatuan ini mungkin tidak dapat dicapai dan proses penyatuan akan 
mengambil masa yang lebih lama. 

ABSTRACT 

THE REUNIFICATION OF GERMANY, 1945-1990 

The main objective this thesis is written to discuss about the Germany 
reunification process from 1945 until 1990. The unification process had 
occun-ed three times. Rrst unification happened after the outbreak of 
French Revolution. The first unification led by Otto Eduard von Bismarck, 
a prince from Prussian Empire. He was the person who was responsible to 
come up with the idea of a unified German's provinces. The second 
unification was done by Adolf Hitler. He allowed all kinds of method to 
make his dream became reality. At the end, his aggressive and radical 
policies such as Lebensraum, Anschluss and Jews termination programs in 
Europe, brought agony to Germans. German's defeat in World War 2, 
started a sad episode in Germans' history. The Alliances had divided 
German's provinces into certain occupational zones. The Alliances 
administered according to their given sector. This situation became 
worsen in the era of Cold War between United S!:iJtes and the Soviet 
Berlin Wall had been built across Berlin to prevent any interactions 
between East and West Germany. Both previous unification processes 
became an inspiration to Germans. It was an encouragement and catalyst 
for establishing movement towards reunification. The third unification 
process had been successful becouse of their courageous leaders and 
peoples. Every policy was implemented with extra tolerance and 
carefulness. The Alliances also played an important role in German 
reunification process. Without their approval and support, the unification 
process would take more time and might not be completed. 

BABl 

PENDAHULUAN 

1.1 Pengenalan 

Kegagalan Revolusi 1848 di Eropah telah menyaksikan kekecewaan golongan 

Liberal, puak Radikal dan Sosialis. Jerman tidak terkecuali turut terkesan dengan 

kegagalan revolusi ltu, Akibatnya Jerman menghadapi proses migrasi yang serius 

apabila terdapat lebih daripada suku juta populasi Jerman telah berhijrah ke Amerika 

Syarikat pada tahun 1850-an.1 Jerman gagal disatukan sebagai satu persekutuan negeri

negeri Jerman atau Kleindeutsch. 

Walaupun gagal untuk membentuk Kleindeutsch, terdapat golongan yang masih 

menaruh harapan untuk menyatukan Jerman sebagai satu entiti yang besar. Tokoh 

tersebut adalah Otto Eduard Leopold von Bismarck atau lebih dikenali sebagai Otto von 

Bismarck.. Dengan dasar pemerintahan yang bersifat Realpolitik, Otto Von Bismarck 

sanggup membiayai peperangan untuk mencapai tujuannya. Beliau telah berjaya 

menyatukan sebahagian wilayah-wilayah Utara Jerman yang berpecah-pecah di bawah 

satu konfederasi atau gagasan. 2 Bismarck telah menang di dalam pertempuran dengan 

Denmark pada 1864, Austria pada tahun 1866. Pada tahun 1870, Jerman telah 

mengalahkan Perancis di dalam Perang Perancis-Prusia dan telah mengambil provinsi 

Alsace dan Lorraine sebagai pampasan perang tersebut. 

Kedamaian dan kesejahteraan di Jerman tidak dapat kekal lama kerana Perang 

Dunia Pertama meletus akibat peristiwa pembunuhan Putera Mahkota Austria, Franz 

Ferdinand, telah dibunuh oleh seorang pemuda dari etnik Serbia. Dalam Perang Dunia 

1 Qasim Ahmad, Eropah Moden: Arus Sosiopo/itik & Pemerintahan (Edisi Kedua), Kuala Lumpur : 
Dewan Bahasa dan Pustaka, 2003, him. 105. 

2 Negara dan Bangsa (Jilid 5) : £ropah, Jakarta: Grolier International Inc, 1990, him. 207-208. 

Pertama, Jerman dan Austria terpaksa menghadapi Britain, Perancis, Amerlka Syarikat 

dan Russia. Kekalahan itu meletakkan Jerman di bawah situasi tekanan yang sangat 

hebat. Perjanjian Versailles pada tahun 1919 yang dikatakan sebuah perjanjian 

perdamaian merupakan sebuah penghinaan kepada bangsa Jerman.3 Di dalam 

perjanjian itu, wiJayah Alsace dan lorraine telah terpaksa dikembalikan kepada Perancis, 

hak-hak Jerman ke atas koloni-koloninya di seberang laut dicabut. Sempadan baru yang 

dibuat kepada Jerman telah dimasukkan wilayah-wilayah yang majoritinya penduduknya 

bukan dari bangsa Jerman. Jerman juga tidak dibenarkan memiliki dan menghasilkan 

kelengkapan persenjataan ketenteraan. Angkatan tentera Jerman juga terpaksa 

dikurangkan kepada 100,000 orang tentera sahaja.4 Jerman juga dipaksa membayar 

wang pampasan perang kepada 'The Victors' iaitu negara-negara yang menang dalam 

Perang Dunia Pertama. 

Bebanan tekanan ini telah hampir melumpuhkan negara Jerman. Kenaikan 

Inflasi, kemiskinan, kebuluran dan pengangguran merupakan impak yang terpaksa 

dilalui oleh Jerman. Namun, ditengah-tengah pergelutan ekonomi Jerman, muncul 

seorang pemimpin yang cuba untuk mengubati luka penduduk Jerman. Beliau adalah 

Adolf Hitler, pemimpin Parti Buruh Sosialis Nasionalis Jerman atau NAZI.s Kemunculan 

Hitler mengembalikan semangat dan harapan penduduk Jerman untuk memiliki 

kesejahteraan seperti di zaman sebelum meletusnya Perang Dunia Pertama. Hitler dan 

NAZI diberi sokongan serta dorongan padu oleh rakyat Jerman. Perjanjian Versailles 

tidak diendahkan "' Jerman dan mereka terus mengejar matlamat Jerman iaitu 

mewujudkan sebuah wilayah yang populasinya adalah warga Jerman. Matlamat ini 

dicerminkan di dalam dasar yang dilaksanakan Hitler iaitu Lebensraum yang bermaksud 

'tempat tinggal,.6 

3 J. F. Aylett, Hitlers Germany, London: Edward Arnold (Publishers) Ltd, 1984, him. 6-7. 

4 Ibid. 

5 Ibid., him. 16-21. 

6 Robert G. L. Waite, Hitler and Nazi Germany, United States : Holt, Rinehart and Winston, Inc., 
1969, him. 59-64. 

Oleh kerana terlalu ghairah mengejar impian, maka Hitler telah melakukan 

kesilapan. Kesalahan Hitler di dalam strategi peperangan mengorbankan dirinya serta 

negara Jerman. Kekalahan Jerman di dalam Perang Ounia Kedua menyebabkan Jerman 

kehllangan beberapa wilayahnya, kelompok keturunan Jerman yang sudah berkurun

kurun menetap di Czechoslovakia dan wilayah-wilayah lain di sekitar Eropah telah diusir 

keluar. Hasrat Hitler untuk menyatukan Jerman hanya tinggal janji semata-mata, malah 

Jerman telah dibahagikan kepada dua entiti iaitu Jerman Barat dan Jerman Tlmur.7 

Jerman Barat yang dikuasai oleh Amerika Syarikat, Perancis dan Great Britain turut 

mendokong ideologi yang dibawa oleh ketiga-tiga negara tersebut iaitu Kapitalis dan 

Demokrasi. 

Jerman Tlmur dikuasai oleh Kesatuan Soviet yang membawa ideologi Komunis. 

Keempat-empat negara ini telah menguasai Jerman. Ibu kota Jerman iaitu Berlin turut 

dibahagi kepada dua iaitu Berlin Barat dan Berlin Tlmur yang dipisahkan oleh tembok 

yang dibina oleh pihak Soviet pada Ogos 1961.8 Sejak itu, pelbagai cara telah 

dilaksanakan oleh para pemimpin Jerman untuk memulihkan kembali hubungan kedua

dua wilayah Jerman ini. Oi zaman Konrad Adenauer, oleh kerana kebebasan Kerajaan 

Persekutuan Republik Jerman telah disekat oleh pihak Berikat maka dasar-dasar 

Adenauer lebih menjurus kepada pembangunan ekonomi dan jalinan hubungan 

supranasional dengan negara-negara Barat Eropah.9 

Permulaan hubungan dengan wilayah Tlmur Eropah khususnya Jerman limur 

mula bergerak secara aktif pada tahun 1970-an ketika pentadblran Willy Brandt, 

_ canselor Jerman Barat yang keempat. Walaupun penyatuan semula Jerman tidak 

berlaku di zaman Willy Brandt tetapi pengenalan kepada dasar Ostpolitik yang 

dllaksanakannya,1° sedikit sebanyak mula mengendurkan ketegangan antara dua pihak 

7 Facts about Germany, Berlin: Societats-Verlag, 2008, him. 3. 

8 Peter H. Merkl, Gennan Foreign Policies, West & East: On the Threshold of a New European 
Era, California: American Bibliographical Center-dio Press, Inc., 1974, him. 19. 

9 Facts about Germany ... , him. 4. 

10 Peter H. Merkl, German Foreign PO/ides, West & East: On the Threshold of a New European 
Era, California: American Bibliographical Center-Clio Press, Inc., 1974, him. 155. 

limur dan Barat terutamanya hubungan antara Amerika Syarikat dan Kesatuan Soviet. 

Perjuangan Willy Brandt ini diteruskan oleh pemimpin-pemimpin Jerman yang 

seterusnya sehinggalah Tembok Berlin yang menjadi simbol kesengsaraan Jerman telah 

diruntuhkan dan disatukan semula kedua wilayah Jerman ini secara beransur-ansur 

sehingga tahun 1990. 

1.2 Permasalahan Kajian 

Persoalan permasalahan yang timbul berhubung dengan Penyatuan Semula Jerman 

ialah bagaimana proses penyatuan semula kedua-dua wilayah Jerman itu berlaku? 

Jerman selepas Perang Dunia Kedua menghadapi kesukaran untuk membentuk negara 

yang bersatu dari aspek entiti bangsa Jerman. Ini kerana wilayah-wilayah Jerman ini 

telah dipecah-pecahkan oleh pihak Berikat atau 'The Victors'. Jerman telah dipecahkan 

kepada empat buah sektor Zon Pendudukan dan bandaraya Berlin turut mengalami 

nasib yang sarna, ia turut dibahagikan kepada empat sektor kuasa. 

Persoalan kedua ialah mengapa proses penyatuan semula Jerman tidak berlaku 

secara drastik? Pelbagai kekangan telah berlaku sepanjang 45 tahun perpecahan 

wilayah Jerman. Antara kekangan yang dihadapi dalam proses penyatuan ini ialah 

perpindahan ibu negara Jerman Barat dari Berlin ke Bonn manakala ibu negara Jerman 

limur kekal di Berlin. Kekangan yang kedua ialah kuasa untuk mentadbir Jerman 

terletak di tangan Pihak Berikat Walaupun pihak yang mentadbir adalah dari kalangan 

warganegara Jerman sendiri tetapi keputusan bagi kelulusan sesebuah perancangan dan 

perjanjian samada di dalam negara atau luar negara masih di kawal oleh pihak Berikat. 

Persoalan yang ketiga ialah bagaimana situasi antarabangsa mempengaruhi 

perjalanan proses penyatuan semula Jerman? dan bagaimana kekangan·kekangan itu 

dapat diatasi untuk merealisasikan hasrat menyatukan semula wilayah Jerman? Perang 

Dingin yang berlaku diantara dua kuasa besar iaitu Amerika Syarikat dan Kesatuan 

Soviet menjadi faktor utama dalam membincangkan persoalan ini. Persengketaan 

kedua-dua kuasa ini mempengaruhi pasang surut interaksi antara kedua-dua wilayah 

Jerman Barat dan limur. Kemuncak kepada persengketaan ini ialah pembinaan Tembok 

Berlin merentasi sepanjang bandaraya Berlin. Pembinaan tembok ini telah merumitkan 

lagi prosedur bagi membawa penyatuan kepada dua wilayah Jerman. 

1.3 Objektif Kajian 

Pengkajian terhadap Penyatuan Semula Jerman telah menggariskan beberapa objektif 

dan tujuannya. Antaranya ialah:-

I. Menjelaskan latar belakang negara Jerman dan entiti bangsa Jerman. 

II. Membincangkan usaha-usaha yang dilaksanakan bagi merealisasikan 

penyatuan semula Jerman. 

III. Menghuraikan faktor-faktor yang menjadi pemangkin kepada kejayaan 

proses penyatuan semula kedua-dua wiJayah Jerman. 

1.4 Skop Dan Datasan Kajian 

Skop kajian adalah berkisar mengenai negara Jerman pasca Perang Dunia Kedua pada 

tahun 1945 sehingga kepada penyatuan semula negara Jerman Barat dan Jerman Timur 

pada tahun 1990-an. Kemuncak kepada kajian mengenai Penyatuan semula Jerman 

adalah apabila Tembok Berlin, yang dibina oleh Soviet untuk memisahkan bandaraya 

Berlin, ibukota kedua-dua Jerman Barat dan Tlmur telah diruntuhkan dan termetrainya 

Perjanjian Penyatuan pada tahun 1990. Penekanan kepada sejarah Jerman selepas 

berakhirnya Perang Dunia Kedua kerana tempoh 45 tahun itu merupakan perjalanan 

proses bagi penyatuan yang ketiga bagi Jerman. 

Namun begitu, sejarah pembentukan entiti Jerman akan turut diambil sebagai 

pengukuh alasan diletakkan pemyataan 'penyatuan semula' negara Jerman. Ini kerana 

rentetan perjuangan untuk membentuk sebuah negara bangsa khusus bagi bangsa 

Jerman telah bermula sejak zaman pemerintahan Otto von Bismarck lagi. Adolf Hitler 

kemudiannya menyambung usaha ini dengan cara yang lebih radikal kerana bendnya 

kepada bangsa Yahudi dan juga Perjanjian Versailles yang membawa kesengsaraan 

kepada bangsa Jerman. 

UMS 
UNIVERSITI MALAYSIA SABAH 



6 

1.S Kepentingan Kajian 

Penulisan tentang sejarah pembentukan negara Jerman amat kurang diketengahkan 

oleh para pengkaji dan penulis di negara kita sebelum ini. Kebanyakan buku yang ditulis 

mengenai sejarah Jerman ialah berkaitan Jerman dan penglibatan dalam kedua-dua 

Perang Dunia. Sememangnya penulisan mengenainya Penyatuan semula kedua-dua 

wiJayah Jerman yang terpisah selepas Perang Dunia Kedua agak kurang dan tidak 

dilakukan secara terperinci. Oleh yang demikian, kajian ini diharapkan dapat dijadikan 

tatapan generasi akan datang untuk mendalami proses-proses serta kekangan yang 

dihadapi oleh masyarakat Jerman khasnya penduduk di Berlin dalam usaha mereka 

menyatukan semula wiJayah-wiJayah Jerman. Justeru, beberapa kepentingan kajian 

telah digariskan di bawah ini :-

I. Untuk menjadikan kajian ini sebagai bahan rujukan dan petunjuk 

pengetahuan kepada individu atau kumpulan yang berkepentingan 

terhadap maklumat dan fakta yang diperolehi dalam kajian ini. 

n. Menambahkan koleksi bahan bacaan yang berunsurkan sejarah politik 

benua Eropah dalam bahasa Melayu di gedung-gedung ilmu di Malaysia, 

terutamanya di Universiti Malaysia Sabah. 

III. Menyingkap perjuangan tokoh-tokoh politik Jerman pasca Perang Dunia 

Kedua yang berjuang ke arah menyatukan semula Jerman Sarat dan 

Jerman Timur yang telah terpisah selama hampir 40 tahun. 

IV. Kajian terhadap proses penyatuan wilayah Jerman ini juga dapat 

dijadikan sebagai batu loncatan bagi individu yang ingin memahami 

peristiwa lain yang mempunyai situasi yang hampir sama sepertl 

perpecahan Vietnam Utara dan Selatan serta persengketaan Korea Utara 

dan Korea Selatan yang masih berlarutan hingga ke hari ini. 

1.6 Metod Kajian 

Kaedah kajian yang digunakan dalam menyiapkan penulisan Sejarah Unifikasi Semula 

Jerman ini ialah menggunakan disiplin sejarah sebagai asas penyelidikan. Justeru, untuk 

menghasilkan penulisan ini, sumber sekunder digunakan untuk kajian. Sumber-sumber 

sekunder ini merujuk kepada sumber seperti buku-buku ilmiah, artikel, jurnal, kertas 

kerja dan rujukan elektronik (Iaman web) yang boleh diperolehl dan dirujuk seperti 

Perpustakaan Universiti Malaysia Sabah, pusat Sumber Sekolah Sains Sosial, 

Perpustakaan Yayasan Sabah, Perpustakaan Universiti Sains Malaysia, Perpustakaan 

Universiti Malaya, Kedutaan Jerman Ke Malaysia dan Perpustakaan Persatuan Jerman -

Malaysia negeri Pulau Pinang. 

1.7 Sorotan Literatur 

Penulisan mengenai sejarah Jerman seperti yang dihasilkan oleh Qasim Ahmad di dalam 

bukunya Eropah Moden : Arus Sosiopolitik dan Pemerintahanll memfokuskan tentang 

perlstiwa-peristiwa yang berlaku di zaman Otto von Bismarck dan Hitler. Buku ini juga 

memberi penekanan kepada dasar-dasar Hitler, perjalanan strategi militari bagi 

merealisasikan dasar Lebensraum vag merupakan matlamat utama Hitler. Perihal 

Unifikasi Semula Negara Jerman tidak dinyatakan kerana perbincangan buku ini hanya 

setakat pembahagian Jerman kepada dua wilayah berasingan pada era awal pasca 

Perang Dunia Kedua. 

Begitu juga dengan huraian Martin McCauley, di dalam karyanya, Gorbachev12
, 

hanya menyentuh perihal Unifikasi semula Jerman dari perspektif Gorbachev, iaitu 

Presiden Soviet Russia ketika itu. Maklumat mengenai gerakan 'Germany Reunification' 

hanyalah bersifat umum dan tidak terperinci. Walau bagaimanapun, melalui buku ini, 

umum dapat mengetahui bahawa Gorbachev turut menyumbang ke arah penyatuan 

Jerman. Gorbachev yang mewakili Kesatuan Soviet merupakan kunci kepada penyatuan 

semula Jerman Barat dan Timur. Dasar Perestroika dan Glastnost yang dilaksanakan 

oleh Gorbachev telah menjadi pemangkin kepada proses penyatuan wilayah Jerman. 

11 Qasim Ahmad, Eropah Moden: Arus Sosiopo/itik & Pemerintahan (Edisi Kedua), Kuala Lumpur 
: Dewan Bahasa dan Pustaka, 2003, him. 105. 

12 Martin McCauley, Gorbachev, London: Longman Singapore (pte.) Ltd., 1998. 

Marco Overhaus pula, di dalam a rti kel jumalnya German Foreign Policy & the 

Shadow of the Past3 mencatatkan aspek polisi luar negara Jerman sepanjang proses 

menuju penyatuan semula wilayah dan penglibatan Jerman di dalam pertubuhan 

persekutuan negara-negara Barat seperti NATO. 

Artike/ jumal Unified Germanys Security Policy: Some Lessons For Komer yang 

dihasilkan oleh Bernhard Seliger seperti juga Marco Overhaus, hanya membincangkan 

perihal penyatuan semula Jerman dari satu perspektif yang tidak menyeluruh. Artikel ini 

berkisar tentang aspek militari kedua-dua wilayah Jerman iaitu Bundeswehr (Tentera 

Jerman Barat) dan Nationale Volksarmee (Tentera Jerman Timur). Kupasan a rti kel ini 

mengenai dasar ketenteraan dua wilayah sebelum dan pasca penyatuan wilayah 

Jerman. 

Buku yang dihasilkan oleh William carr yang bertajuk The Origin of the Wars of 

German Unificatioris pula tidak membincangkan isu penyatuan Jerman secara 

menyeluruh. Skop kajian lebih menjurus kepada impak Revolusi Perancis ke atas Jerman 

sehingga peperangan pad a tahun 1870-an. Jangkamasa kajian juga memberi penekanan 

kepada isu penyatuan Jerman yang pertama iaitu ketika era Otto von Bismarck. 

Buku seterusnya yang menjadi sumber sorotan literatur juga adalah buku hasil 

kajian Kart W. Deutsch dan Lewis J. Edinger yang bertajuk Germany Rejoins the Power: 

Mass Opinion, Interest Groups, and Elites in Contemporary German Foreign Policy.16 

Dalam penulisan buku ini, kedua-dua penulis membincangkan tentang polisi luar Jerman 

serta perkara-perkara yang turut mempengaruhi pembentukan polisi luar Jerman seperti 

bantuan ekonomi Amerika, hubungan dengan Kesatuan Soviet. Kajian mereka juga 

13 Marco Overhaus, "German Foreign Policy & the Shadow of the Past" (versi digitalj, SAIS 
Review, Vol. XXV no.2. 2005. 

14 Bernhard Seliger, "Unif"JeCI Germany's Security Policy: Some Lessons For Korea"(versi digital), 
The Korean Journal of Defense Analysis, VoIJeV, No. 1. 2003. 

15 William Carr, The Origins of The Wal5 of German Unification. London : Longman Singapore 
(Pte.) Ltd., 1991. 

16 Karl W. Deutsch (et al.), Germany Rejoins the Power,' Mass Opinion, Interest Groups, and 
Elites in Contemporary German Foreign Policy, New York: Octagons Books, 1973. 

memben penekanan kepada penglibatan Jerman dalam pertubuhan-pertubuhan 

antarabangsa seperti NATO (North Atlantic Treaty Organization), ECSC (The European 

Coal and Steel Community), serta perjanjian bayaran pampasan kepada pihak Yahudi 

yang membentuk negara Israel di Asia Barat. 

Buku tulisan Michael Freund yang di terjemahkan oleh R. W. Last yang bertajuk 

From Cold War to Ostpolitik : Germany And 7l7e New Europd7 turut dijadikan satu 

rujukan dalam dalam kajian ini. Buku ini berkisar tentang perjuangan Jerman dalam 

membangunkan ekonominya seperti pengenalan matawang baru serta penstrukturan 

semula ekonomi melalui dasar pembaharuan Konrad Adenauer. Penulis juga 

mengetengahkan polisi Ostpolitik yang dilaksanakan Willy Brandt bagi memantapkan 

hubungan Jerman Barat dengan negara-negara di sebelah Timur terutamanya Jerman 

Tlmur sehingga termetrainya perjanjian persempadanan Oder-Neisse Une yang 

membentuk sempadan Jerman Tlmur dengan Poland. 

1.8 Struktur Tesis 

Secara amnya, kajian ini akan dibahagikan kepada lima bahagian (bab). Dalam bab 

yang pertama merupakan pendahuluan mengenai struktur kajian ini. Perkara ini perlu 

ditinjau terlebih dahulu agar penulis dapat memahami kajian yang bakal akan dibuat 

dan bagaimana cara penulis akan membuat kajiannya. Skop kajian bagi penulisan ini 

mencakupi jangkamasa 45 tahun bermula dan tahun 1945 hingga tahun 1990. 

Dalam bab yang kedua, penulis akan membincangkan tentang asal usul serta 

kemunculan awal bagi usaha pembentukan entiti Jerman. Penekanan akan diberikan 

kepada dua individu yang mempunyai peranan penting dalam mewujudkan sebuah entiti 

Jerman ini. Individu itu ialah Otto von Bismarck dan Adolf Hitler. Walaupun kedua-dua 

pemimpin Jerman ini hidup di dalam era yang berbeza tetapi tujuan serta matlamat 

mereka adalah sama. Namun, apa yang membezakan antara kedua-dua individu ini ialah 

cara bagaimana mereka cuba untuk merealisasikan pembentukan entiti Jerman itu. 

17 Michael Freund, From Cold War to Ostpolitik: Gennany And The New Europe, London: Oswald 
Wolff (Publishers) Ltd., 1972. 

Bab ini juga akan membincangkan tentang ideologi dan Welstanchhuung Adolf 

Hitler. Aspek pemikiran Hitler ini mempengaruhi perjalanan hidupnya dan juga dasar

dasar pentadbiran yang telah dilaksanakannya. Bab ini ditutup dengan peristiwa 

kekalahan Jerman pada Perang Dunia Kedua. 

Bab ketiga berkisar tentang gerakan ke arah unifikasi semula Jerman pada era 

pasca Perang Dunia Kedua. Penekanan akan dibuat terhadap dua buah persidangan 

yang amat penting, iaitu Persidangan Yalta dan Persidangan Potsdam. Kedua-dua 

persidangan penting kerana ia menjadi batu asas kepada pembahagian wilayah Jerman 

kepada dua iaitu Jerman Timur dan Jerman Barat. Peristiwa-peristiwa yang berlaku di 

Jerman ketika era ini banyak mempengaruhi sejarah Jerman pada dekad-dekad 

berikutnya. 

Bab ini juga turut mengetengahkan isu proses ke arah unifikasi semula Jerman 

yang akan melibatkan perjalanan politik Konrad Adenauer, Willy Brandt dan juga Helmut 

Kohl. Kesemua mereka ini adalah para pemimpin Jerman dari bahagian Barat. Pemimpin 

dari Jerman Timur turut mempunyai peranan dalam usaha penyatuan semula Jerman 

tetapi tidak begitu menonjol kerana Jerman Timur masih terikat kepada Kesatuan Soviet 

yang mengamalkan dasar tutup pintu kepada sebarang interaksi dengan negara kapitalis 

khususnya dalam isu berkaitan wiJayah-wilayah Jerman. 

Dalam bab yang keempat pula memperlihatkan tentang faktor-faktor yang 

membawa kepada kejayaan usaha menyatukan semula kedua-dua wilayah Jerman. 

Penekanan diberikan kepada usaha-usaha penyatuan yang dilaksanakan dari aspek 

politik. Antaranya ialah dasar bijaksana para pimpinan Jerman seperti penggubalan 

BasIc Law, perlaksanaan Ostpolitik oleh Willy Brandt dan juga Sepuluh Asas Pelan 

Penyatuan yang membuka jalan bagi unifikasi semula wilayah Jerman. 

Bab lni turut akan membincangkan mengenai peranan pemimpin Kesatuan 

Soviet, Mikhail Gorbachev, yang merupakan kunci penting bagi usaha penyatuan semula 

Jerman. Kuasa-kuasa lain seperti Perancis, Britain dan Amerika Sya ri kat turut 

memberikan kerjasama dalam menjayakan usaha ini seperti yang ditermetrai dalam 

Perjanjian Persefahaman Dua + Empat yang melibatkan keempat-empat kuasa yang 

menduduki zon pendudukan di Jerman serta kedua-dua wilayah Jerman itu sendiri. 

Bab yang terakhir pula adalah kesimpulan bagi keseluruhan latihan ilmiah ini. 

Dalam bahagian ini, penulis menyimpulkan kejayaan proses penyatuan semula sehingga 

termetrainya Perjanjian Penyatuan yang merupakan langkah terakhir sebelum kedua

dua wilayah Jerman ini disatukan sepenuhnya. Penyatuan semula Jerman pada tahun 

1990 telah menjawab persoalan Jerman (German Question) yang muncul sejak dari era 

kebangkitan Revolusi Perancis pada 1800-an. Buku ini turut di akhiri dengan lampiran

lampiran yang berkaitan bagi tujuan untuk menyokong hasil kajian ini. 

